
ᐊᒥᓱᑦ ᐱᓇᓱᐊᕐᕕᓪᓚᕇᑦ ᐃᓄᒻᒥᒃ ᐃᓱᒪᑖᕐᑎᑦᓯᒍᓐᓇᐳᑦ ᑐᑭᑖᕐᓗᑎᒃ ᐊᑐᕈᒪᓗᑎᒃ ᓱᕐᕋᑕᐅᓇᕐᑐᓂᒃ, 
ᒪᑯᓂᖓ ᑳᓇᐲᔅᒥᒃ. ᐊᑐᕐᓯᒪᔭᕗᑦ ᐋᖅᑭᓯᐊᕐᓯᒪᓂᖓᓄᑦ ᐱᐅᓯᑐᖃᕗᓪᓗ, ᐃᓄᐃᑦ ᐊᑑᑎᓯᒪᔭᖏᑦ 
ᐃᓚᖃᕐᑎᓪᓗᒋᑦ ᐱᓂᐊᕐᓂᖃᑎᒌᖏᑦᑐᓂᒃ ᐱᓇᓱᐊᕐᕕᓪᓚᕆᓐᓂᒃ ᑕᒪᓐᓇ ᓱᕐᕋᐃᓯᒪᕗᖅ 
ᓂᕈᐊᕐᓂᕆᓲᑦᑎᓐᓂᒃ ᐊᑑᑎᔪᒪᑦᓱᑕ ᑳᓇᐲᔅᒥᒃ ᑲᓇᑕᒥᐅᓂᑦ ᐊᓯᑦᑎᓐᓂᑦ ᐊᑐᕐᑕᐅᕙᖏᑦᑐᓂᒃ. ᑕᒪᒃᑯᐊ 
ᐃᒻᒥᒎᓕᖓᔪᑦ ᐊᒡᒍᑐᕐᑕᐅᒍᓐᓇᐳᑦ ᐊᑑᑎᑦᓴᖃᕐᑐᓄᑦ ᐊᒻᒪᓗ ᐊᑦᑕᓇᕈᓐᓇᑐᓄᑦ ᐱᓇᓱᕝᕕᓪᓚᕆᓐᓄᑦ, 
ᑕᒪᖏᑦ ᑖᒃᑯᐊ ᑐᑭᑖᕈᑎᒋᓲᕆᒐᑦᑎᒍ ᐱᓇᓱᐊᕐᓂᑦᑎᓐᓄᑦ ᑳᓇᐲᔅᒥᒃ. ᐊᑑᑎᔭᐅᒍᑎᒃ ᐃᓄᑐᐊᖑᔪᒧᑦ, 
ᐃᓚᒌᓄᑦ, ᐊᒻᒪᓗ ᓄᓇᓕᓐᓄᑦ ᐊᒥᓱᓄᑦ ᐃᓘᓐᓇᑎᒃ ᓱᕐᕋᑕᐅᓯᒪᕗᑦ ᐃᓄᑐᐊᖑᔪᑦ ᓂᕈᐊᕐᓯᓯᒪᓂᖏᑦ 
ᐊᒻᒪᓗ ᐱᕙᓪᓕᐊᓂᕆᓯᒪᔭᖏᑦ.

ᖃᐅᔨᒪᓗᓂ ᐃᓄᓐᓂᒃ ᐊᒻᒪᓗ 
ᑳᓇᐲᔅᓂᒃ 

• ᐊᐅᓚᑕᐅᓗᐊᕐᓂᐅᔪᓄᑦ 
ᑭᖑᕚᕇᒃᐸᓪᓕᐊᔪᓄᓪᓗ 
ᖁᐊᖅᓵᓗᐊᕐᓯᒪᔪᓄᑦ
ᐃᓕᓴᕆᐊᕐᓯᒪᔪᑦ ᐊᐅᓪᓚᓯᒪᑦᓱᑎᒃ 
ᐊᒻᒪᓗ 60-ᓂ ᓯᑰᑉᒥ ᐱᐊᕋᕗᑦ 
ᐊᐅᓪᓚᐅᔭᐅᕙᓚᐅᕐᒪᑕ 
ᐃᓚᒋᔭᒥᓐᓂᑦ, ᐱᕈᖅᓴᓕᕐᓱᑎᒃ 
ᐊᑐᕋᑎᒃ ᐱᐅᓯᑐᖃᕐᒥᓐᓂᒃ, 
ᐃᓗᖁᓯᑐᖃᒥᓂᒃ 
ᐃᓚᒥᓐᓂᓪᓗ ᓇᓪᓕᒋᔭᒥᓐᓂᑦ 
ᐱᓪᓚᕆᐊᓗᒋᔭᒥᓐᓂᑦ. ᑕᒪᓐᓇ 
ᐱᑦᓯᐊᖕᖏᑕᐅᓂᖅ ᐃᓚᒌᑦᓯᐊᓂᕐᓄᑦ 
ᐃᓱᐃᓪᓖᓯᒪᓪᓚᕆᑉᐳᖅ 
ᖁᐊᖅᓵᕐᑎᑦᓯᓯᒪᓪᓚᕆᑦᓱᓂᓗ 
ᐃᓅᖃᑎᑦᑎᓐᓂᒃ, ᐅᓪᓗᒥᒧᓪᓗ 
ᑎᑭᑦᓱᒍ ᑭᖑᕚᖏᓐᓅᖓᓕᕐᓱᓂ.

• ᖃᓄᐃᖏᑦᓯᐊᕐᓂᐅᒐᔭᕐᑐᓄᑦ 
ᐃᓱᒪᒃᑯᑦ ᑎᒥᒃᑯᓪᓗ 
ᐅᒃᑯᐊᓯᓯᒪᓕᕐᓱᓂ
ᐱᔪᓐᓇᓯᐊᕐᑐᓄᓪᓗ 
ᐃᑲᔪᕐᓯᒍᑕᐅᓯᒪᓇᓂ ᐃᓄᓐᓄᑦ 
ᓄᓇᓕᖏᓐᓄᑦ ᐊᒻᒪᓗ 
ᐃᑲᔪᕐᑕᐅᔭᕆᐊᖃᓪᓚᕆᒃᓱᑎᒃ 
ᑭᖑᕚᕇᑉᐸᓪᓕᐊᔪᑦ 
ᖁᐊᖅᓵᓗᐊᕐᓯᒪᓂᖏᑦ 
ᐃᒻᒥᓂᐊᕈᑕᐅᖃᑦᑕᓕᕐᓂᖓᓗ. 
ᐱᒍᑦᔨᓃᑦ ᐊᑐᐃᓐᓇᐅᔪᐃᑦ 
ᐁᑦᑑᑕᐅᓚᐅᕐᓯᒪᒐᑎᒃ 
ᐃᓄᒃᑎᑑᖓᓗᑎᒃ, ᐃᓄᓐᓄᑦ, ᐅᕝᕙᓗ 

ᐱᐅᓯᖏᓐᓄᑦ ᑐᖕᖓᕕᖃᕐᑐᓄᑦ 
ᖃᐅᔨᒪᐅᑎᑦᓴᐅᔪᓄᓪᓗ. ᑌᒣᒻᒪᑦ, 
ᐃᓄᐃᑦ ᐃᑲᔪᕐᑕᐅᖃᑦᑕᖕᖏᓚᑦ 
ᐱᒍᑦᔭᐅᓂᒃᑯᑦ 
ᐃᑲᔪᖅᑕᐅᔭᕆᐊᖃᕐᓂᖏᑦ ᒪᓕᓪᓗᒋᑦ 
ᑭᖕᖒᒪᒋᔭᐅᓪᓚᕆᒃᑎᓪᓗᒋᑦ.

• ᐃᓪᓗᖃᕐᑎᑕᐅᓂᐅᑉ 
ᖁᓚᕐᓀᓕᓯᒪᖕᖏᓐᓂᖓ  
ᐊᒻᒪᓗ ᐃᓅᒍᑎᑦᓴᐅᔪᑦ
ᐃᓄᐃᑦ ᐊᒥᓱᑦ ᐊᑑᑎᖃᑦᑕᐳᑦ 
ᐃᓪᓗᖃᕐᑎᑕᐅᓂᐅᑉ ᑕᕐᕋᒥ 
ᖁᓚᕐᓀᓕᓯᒪᖏᓐᓂᖓᓂᒃ ᐊᒻᒪᓗ 
ᓯᕿᓂᕐᒥ, ᐅᕝᕙᓗ ᐃᓄᒋᐊᓗᐊᕐᓱᑎᒃ 
ᐊᓂᕐᕋᖃᖃᑦᑕᐳᑦ ᐅᕝᕙᓗ 
ᖃᓄᐃᖏᑦᓯᐊᕐᓇᑑᒐᓂ. ᑕᒪᓐᓇ 
ᐱᕋᔭᖃᑦᑕᓂᕐᒧᑦ ᖁᕝᕙᓯᒍᑕᐅᕙᑉᐳᖅ 
ᐃᒻᒥᓂᐊᖃᑦᑕᑐᓄᓪᓗ ᑕᕐᕋᒥ, 
ᐃᓄᐃᑦ ᐊᒥᓱᑦ ᐱᕋᔭᑦᑕᐅᕙᒃᐳᑦ 
ᐅᕝᕙᓗ ᐱᓂᕐᓘᑎᕙᑉᐳᑦ. 
ᐃᓪᓗᖃᑦᓯᐊᖏᓐᓂᕐᒧᑦ, ᐱᕋᔭᓐᓂᖅ 
ᐱᓂᕐᓗᓂᕐᓗ ᐊᑐᐃᓐᓇᐅᕙᑉᐳᑦ 
ᐊᑑᑎᔭᐅᓗᐊᓕᕐᐸᓱᓂᓗ 
ᓱᕐᕋᓯᒪᔪᖃᓕᑐᐊᕐᒪᑦ. 

• ᓵᖕᖓᔭᐅᒋᐊᖃᕐᐳᑦ 
ᑐᓴᐅᒪᖃᑦᑕᐅᑎᓂᖅ ᐃᓱᒪᒃᑯᓪᓗ 
ᖃᓄᐃᖏᑦᓯᐊᕐᓂᖅ
ᖁᐊᖅᓵᖅᓯᒪᓗᐊᕐᓂᖅ, 
ᓵᖕᖓᔭᐅᒋᐊᖃᕐᐳᖅ 
ᑐᓴᐅᒪᖃᑦᑕᐅᑎᓂᒃᑯᑦ, ᐃᓚᒌᓪᓗ 

ᐋᖅᑭᓯᒪᑦᓯᐊᖏᓐᓂᖏᑦ 
ᐃᓱᒪᒃᑯᓪᓗ ᖃᓄᐃᖏᑦᓯᐊᕐᓂᖅ 
ᓵᖕᖓᔭᐅᒋᐊᖃᕐᐳᖅ ᐊᖓᔪᖅᑳᖑᔪᓄᑦ 
ᐅᕝᕙᓗ ᑲᒪᔨᐅᔪᓄᑦ ᑕᒪᒃᑯᐊᓕᒫᑦ 
ᐊᑦᑕᓇᕐᑑᒻᒪᑕ ᓂᕈᐊᕐᑎᑦᓯᔪᓐᓇᓱᑎᓪᓗ 
ᑳᓇᐲᔅᓂᒃ ᐊᑑᑎᖃᑦᑕᓂᕐᒧᑦ, 
ᐃᓱᐃᓗᑕᓂᒃ ᐃᓅᓯᕐᒥᓂ 
ᐊᓂᒎᑎᒐᓱᐊᕈᑎᒋᓗᒍ.

• ᐱᐅᓯᖃᑐᐃᓐᓇᖅᑑᔮᓕᕐᓂᖅ 
ᓱᕐᕋᓯᒪᓂᕐᒥᒃ ᐊᑐᖃᑦᑕᓗᓂ
ᑳᓇᐲᔅᒥᒃ ᐊᑐᖃᑦᑕᓂᖅ ᐊᒥᓱᓄᑦ 
ᐃᓄᓐᓄᑦ ᐱᐅᓯᑐᐃᓐᓇᐅᔮᓕᕐᐳᖅ. 
ᐱᐅᓯᖃᑐᐃᓐᓇᑑᔮᓕᕐᓂᖅ 
ᑳᓇᐲᔅᒥᒃ ᐊᑐᖃᑦᑕᓗᓂ 
ᐊᑦᑕᓇᖅᑑᕗᖅ ᓱᓇᑐᐃᓐᓇᒥᒃ 
ᐱᐅᓯᑐᐃᓐᓇᐅᔮᓕᕐᑎᑦᓯᒍᑦᑕ, 
ᐱᖃᑕᐅᑐᐃᓐᓇᓕᕈᓐᓇᕋᑦᑕ, 
ᐱᓗᐊᕐᑐᒥᒃ ᐃᓅᓱᒃᑐᐃᑦ.

ᑖᒃᑯᐊ ᖃᐅᔨᒪᐅᑎᑦᓭᑦ ᐊᑖᓃᑦᑐᑦ ᐅᖃᐅᓯᖃᕐᐳᑦ ᐊᓂᒍᕐᓯᒪᔪᓂᒃ ᐊᒻᒪᓗ ᐅᓪᓗᒥᓂᑕᕐᓂᒃ 
ᖁᐊᖅᓵᓗᐊᕐᓯᒪᔪᓄᑦ ᐊᒻᒪᓗ ᐃᑉᐱᓐᓇᒻᒪᕆᒃᓱᑎᒃ ᐊᒥᓱᓄᑦ, ᑖᒃᑯᐊ ᑲᒪᑦᓯᐊᖅᑐᒃᑯᑦ 
ᐃᑲᔪᕋᓱᓲᑦ ᐅᖄᓚᕕᐅᒋᐊᖅ ᐊᑐᐃᓐᓇᐅᒻᒪᑕ ᐅᖄᓚᐅᑎᒃᑯᑦ ᐅᕗᖓ 867-979-3333 
ᐅᕝᕙᓗ ᖃᕆᑕᐅᔭᒃᑯᑦ ᐅᕗᖓ nunavuthelpline,ca ᐊᒻᒪᓗ ᖃᐅᔨᒋᐊᕈᓐᓇᕆᕗᑎᑦ 
ᓄᓇᖃᖅᑳᓯᒪᔪᑦ ᐃᓄᓐᓄᓪᓗ ᓂᕆᐅᕝᕕᓴᓄᑦ ᖃᓄᐃᖏᑦᓯᐊᕐᓂᒧᑦ ᐃᑲᔪᖅᑕᐅᕕᖏᓐᓄᑦ 
ᐅᖄᓚᐅᑎᖓ 1-855-242-3310, ᐅᕝᕙᓗ ᖃᕆᑕᐅᔭᒃᑯᑦ ᐃᑲᔪᕐᑕᐅᔪᓐᓇᒥᔪᑦ 
ᐃᑲᔪᕐᑕᐅᓗᑎᒃ ᐅᕘᓇ www.hopeforwellness.ca

ᐊᑦᑕᓇᕐᑐᓄᑦ ᐱᓇᓱᕝᕕᓪᓚᕇᑦ ᐃᓚᒋᔭᐅᕗᑦ ᐃᓅᓯᕐᒧᑦ ᐃᑲᔪᕈᓐᓇᑐᐃᑦ ᐃᓄᒻᒥᒃ ᐊᑐᖃᑦᑕᑐᓄᑦ 
ᐅᕝᕙᓗ ᐊᑐᓗᐊᖃᑦᑕᑐᓄᑦ ᓱᕐᕋᑕᐅᓇᖅᑐᓂᒃ. ᐃᓄᓐᓄᑦ, ᐃᓚᖏᓐᓄᑦ ᐊᑦᑕᓇᕐᑐᒦᑦᑐᓄᑦ ᒪᑯᓂᖓ 
ᐃᓚᖃᕐᑎᓪᓗᒋᑦ:

ᓴᐳᑦᔨᓯᒪᓇᓱᐊᕐᓂᖅ ᐱᐅᔪᒧᑦ ᐃᑲᔪᕈᓐᓇᐳᖅ ᐃᓄᓐᓂᒡᓗ ᐱᕕᑦᓴᓯᐅᕐᑐᓂᒃ 
ᐃᑭᓕᐅᒥᑎᑦᓯᒍᓐᓇᓱᓂ ᐅᕝᕙᓗ ᓱᕐᕋᓯᒪᖃᑦᑕᑐᓄᑦ, ᐃᓄᓐᓄᑦ, ᓴᐳᑦᔨᓯᒪᓇᓱᐊᕐᓂᖅ  
ᒪᑯᓂᖓ ᐃᓚᖃᕈᓐᓇᐳᖅ:

• ᐱᐅᓯᑐᖃᕐᒧᑦ ᑐᖕᖓᕕᖃᑦᓯᐊᕐᓂᖅ 
ᖃᓄᐃᑦᑑᓂᕐᒥᒡᓗ ᖃᐅᔨᒪᓂᖅ
ᐊᐅᓚᑕᐅᓗᐊᕐᓂᒧᑦ ᐃᓄᐃᑦ 
ᐱᐅᓯᑐᖃᖓᓂᒃ ᖃᐅᔨᒪᑦᓯᐊᕐᓂᖅ 
ᐲᖅᑕᐅᒐᓱᐊᕐᓯᒪᒻᒪᑦ, 
ᑎᒍᓯᒋᐊᓪᓚᒐᓱᐊᖏᓐᓇᕋᓗᐊᕐᑐᒍᑦ 
ᐱᐅᓯᑐᖃᕗᓪᓗ 
ᐱᕙᓪᓕᐊᑎᓐᓇᓱᒐᓗᐊᕐᑕᕗᑦ 
ᖃᐅᔨᒪᓂᕗᓪᓗ ᐱᓕᒻᒪᓴᕐᓂᒃᑯᑦ-
ᐃᓕᓐᓂᐊᓂᒃᑯᓪᓗ ᓄᑖᓂᒡᓗ 
ᖃᐅᔨᕙᓪᓕᐊᓂᒃᑯᑦ 
ᐅᖃᖃᑎᒌᒍᑎᓂᒃᑯᑦ, 
ᐅᖃᐅᓯᖃᕐᓂᒃᑯᑦ, ᐱᔭᕆᐅᓴᓂᒃᑯᑦ 
ᐱᓇᓱᐊᕐᓂᒃᑯᓪᓗ.

• ᓲᖑᔪᒥᒃ ᐊᑐᐊᓂᖃᕐᓂᖅ ᐃᓚᒌᓄᑦ 
ᐊᒻᒪᓗ ᓄᓇᓕᓐᓄᑦ
ᓇᒧᑐᐃᓐᓈᕈᓐᓇᖏᓐᓂᖅ, 
ᖁᐊᖅᓵᖅᓯᒪᓂᕐᒥᒃ ᐱᑎᑦᓯᒍᓐᓇᒪᑦ, 
ᐊᑦᑕᓇᕐᑑᑦᓱᓂᓗ, ᐃᓄᐃᑦ 
ᐱᔪᓐᓇᓂᕐᒥᓐᓂᒃ ᑎᒍᒥᐊᖏᓐᓇᒪᑕ 
ᐃᓅᖃᑎᒌᓐᓂᒥᒃ (ᓯᐊᕐᓂᒥᒃ) 

ᐊᑦᑐᐊᖃᑦᑕᐅᑎᑦᓯᐊᕐᓂᒥᓪᓗ 
ᐃᓚᒌᓄᑦ ᓄᓇᓕᒥᓐᓄᓪᓗ, 
ᑕᒪᓐᓇ ᓴᐳᓐᓂᐊᕈᑎᑦᓯᐊᖑᕗᖅ 
ᓱᕐᕋᓯᒪᓇᕐᑐᓄᑦ 
ᐃᑯᓪᓚᑎᑦᓯᒍᓐᓇᓱᓂᓗ 
ᐊᑐᕐᓂᓗᓐᓂᒥᒃ ᐅᕝᕙᓗ 
ᐅᐃᕆᒪᓕᕐᓂᒥᒃ.

• ᐱᓇᓱᐊᑦᓯᐊᕐᓂᖅ ᓄᓇᒥ ᐊᒻᒪᓗ 
ᐆᒪᔪᓂᒃ
ᓄᓇᒦᓐᓂᖅ ᐊᑑᑎᖃᕈᓐᓇᐳᖅ 
ᓴᐳᑦᔨᒍᓐᓇᓱᓂᓗ, ᑎᒥᒃᑯᑦ ᓅᑎᑦᓯᒻᒪᑦ 
ᐊᑑᑎᒐᔭᕐᑕᑎᓐᓂᒃ ᓱᕐᕋᑕᐅᓯᒪᓂᕐᒥᒃ 
ᕿᓂᕈᑎᒋᒐᔭᕐᑕᑎᓐᓂᒃ, ᐅᕙᑦᑎᓐᓂᒃ 
ᓄᓇᒧᑦ ᐊᒃᑐᐊᑦᓯᐊᕐᓂᒥᒃ 
ᐱᕙᓪᓕᑎᑦᓯᑦᓯᓱᓂ, ᓯᕗᓕᑦᑎᓐᓄᑦ 
ᐱᐅᓯᑐᖃᕗᓐᓄᓪᓗ. ᐊᕙᑎᑦᑎᓐᓂᒃ 
ᑲᒪᑦᓯᐊᕐᖕᓂᒃᑯᑦ ᓄᓇᒥᒃ ᐆᒪᔪᓂᒡᓗ 
ᐱᓇᓱᐊᕐᓱᑕ; ᐃᓚᑦᑎᓐᓂᓪᓗ 
ᓂᕿᑦᓴᓯᐅᕐᓱᑕ ᐊᒻᒪᓗ/ᐅᕝᕙᓗ 
ᓄᓇᓕᑦᑎᓐᓂᒃ ᓄᓇᓕᐊᕐᓯᒪᓂᑦᑎᒍᑦ, 
ᐅᕙᑦᑎᓐᓂᓪᓗ ᑲᒪᒋᑦᓱᑕ. 

ᐃᓄᐃᑦ ᖁᐊᖅᓵᖅᓯᒪᓂᑦᑎᓐᓂᑦ 
ᐱᓪᓚᕆᐅᓂᕐᓴᐅᕗᑦ, 
ᐅᕙᒍᑦ ᖁᐊᖅᓵᖅᓯᒪᓂᕐᒧᑦ 
ᐊᐅᓚᑕᐅᒍᓐᓇᕋᓗᐊᕐᑐᒍᑦ, 
ᖃᓄᐃᑦᑑᓂᑦᑎᓐᓂᓕ 
ᓇᓗᓀᖅᓯᒍᑕᐅᖏᒻᒪᑦ. ᐃᓄᐃᑦ 
ᓱᕐᕋᒍᓐᓇᖏᒻᒪᑕ, ᑐᖕᖓᓇᕐᓂᖏᑦ, 
ᐊᒃᑐᐊᓪᓚᕆᓐᓂᖏᑦ, 
ᐱᓇᓱᐊᕐᓯᑎᐅᓂᖏᑦ, 
ᐃᑉᐱᓂᕈᐊᕐᑑᓂᖏᑦ 
ᓄᓇᒧᓪᓗ ᐊᒃᑐᐊᓂᖏᑦ. 
ᐃᓄᐃᑦ ᖃᓄᐃᑦᑑᓂᖏᓐᓄᑦ 
ᑕᓯᐅᖅᑕᐅᓚᖓᕗᑦ ᐱᓇᓱᐊᕐᓂᕗᑦ, 
ᓵᑕᑦᓴᐅᒍᓐᓇᐳᒍᑦ ᑳᓇᐲᔅᒥᒃ 
ᓂᕈᐊᖃᑦᑕᓂᕗᓐᓄᑦ ᑭᓯᐊᓂ 
ᑭᓚᒃᑰᓂᑦᑎᓐᓂᒃ ᓱᕐᕋᐃᖏᑦᑐᑦ.


